@ Memorial Sloan Kettering

Cancer Center

EDIKASYON PASYAN AKMOUN K AP BAY SWEN

Gid Rapid pou Preparasyon Trip la:

Radyoterapi pou Kansé Pwostat
MSK Precise® la

Enfomasyon sa a ap ede w konnen kdman pou prepare trip la anvan e pandan
radyoterapi pou kansé pwostat MSK Precise ou a.

3 jou anvan similasyon w lan:
Dat:

e Komanse pran 2 konprime (125 mg) simethicone (Gas-X®) anvan w manje
maten epi apré w fin manje nan aprémidi. Pran yo chak jou.

e Komanse pran1konprime (5 mg) bisacodyl (Dulcolax®) lannwit. Pran | chak
swa.

Yon enfimye ap ba w yon lavman dlo sale pandan randevou similasyon w lan.

Ou ka sispann pran tablét simethicone nan ak tablét bisacodyl la apre similasyon
w lan pandan ekip swen w lan ap planifye terapi w yo.

3 jou anvan premye radyoterapiw la
Dat:

e Rekomanse pran 2 konprime (125 mg) simethicone (Gas-X) apré manje
maten ak manje aprémidi chak jou.

e Rekomanse pran1konprime (5 mg) bisacodyl (Dulcolax) chak swa.

Kontinye pran simethicone (Gas-X) ak bisacodyl (Dulcolax) chak jou jiskaske w
fin fé radyoterapi a. Si ekip k ap pran swen w lan ba w |0t enstriksyon, swiv sa yo
di w yo pito.

Pandan radyoterapi ou an

e Eseye poupou nan espas1édtan anvan randevou radyoterapi w yo. Pa
egzanp, sirandevou w la a 9é€ nan maten, bat pou poupou a 8& nan maten ak
lé w deplase pou w ale nan randevou a. Mande ekip swen w lan sa pou w fé si
w pase plizyé edtan nan wout pou ale nan randevou.

e Siw pa poupou nan espas1édtan anvanrandevou w la:
o Bay tét ou yonlavman dlo sale anvan ou ale nan randevou w lan.

o Pamanje gwo manje apre w fin bay tét ou lavman an. Bwe sélman likid
klé, tankou dlo, bwason pou espotif ki san ma (tankou Gatorade), ak ji fri
san ma.

Di ekip swen w lan sa si dyare komanse pran w. Nou kapab ede w ajiste doz
bisacodyl ou a.

Di ekip swen w lan si w suiv enstriksyon sa yo men ou toujou pa ka poupou
anvan chak terapi. Nou kapab ajiste preparasyon trip ou a pou n jwenn yon
bagay ki fonksyone pibyen pou ou.

Rapél enpotan
Pou w redui gaz ak balonnman:
¢ Manje dousman, moulen manje a byen, epi evite itilize chalimo oswa bwe
nan boutéy ak bwat. Sa ap pemeét ou evite vale van.
e Evite bwason gazez, tankou seltzer, kola, ak bye.

¢ Limite manje ak bwason ki bay gaz lé ou fin dijere yo. Pa egzanp bwokoli,
chou Briksél, chou, choufle, chou frize, zonyon, lay, fwi sek, let ak pwodwi
letye si w aléji ak laktoz. Li seksyon “Gid pou rejim alimante ki limite
gonfleman nan Konsénan Radyoterapi MSK Precise™ pou Kansé Pwostat

(www.mskcc.org/ht/cancer-care/patient-education/about-msk-precise-
prostate) pou we lis konple a.

e Manje legim ki kwit yo olye de legim ki kri yo.
Pou pémeét blad pipi w plen:
e Lienpotan pouwrete byen idrate. Pifo moun dwe genyen yon vesi ki byen

plen pou similasyon ak radyoterapi yo.

¢ Nou konseye w bwe apepre 64 ons (8 tas) dlo chak jou anvan randevou w
yo, sof si yon ot pwofesyonél swen sante di w pou limite kantite dlo ou bwé.

e Yonradyoterapet ap ba w plis enstriksyon pandan randevou similasyon w
lan.

Enfomasyon pou pran kontak

Si ou genyen kesyon oswa enkyetid, kontakte yon moun nan ekip
radyoterapi ou an. Ou kapab kontakte li lendi jiska vandredi soti 9é nan
maten rive 5 nan aprémidi nan nimewo sa yo.

Radyo-onkolog:
Nimewo telefon:

Enfimyeé radyoterapi:
Nimewo telefon:

Lé lé sa yo pase, ou kapab kite yon mesaj oswa pale avek yon |0t
pwofesyonél swen sante nan MSK. Toujou genyen yon dokté oswa enfimyé
ki disponib. Si w pa konnen fason pou w jwenn pwofesyonél swen sante w
la, rele nan 212-639-2000.

https://www.mskcc.org/ht/cancer-care/patient-education/about-msk-precise-prostate
tel:+1-212-639-2000

Pou w jwenn plis resous, ale sou www.mskcc.org/pe pou w fé rechéch nan
bibliyotek vityél nou an.

Bowel Prep Quick Guide: MSK Precise® Radiation Therapy for Prostate Cancer - Last
updated on February 6, 2026
Se Memorial Sloan Kettering Cancer Center ki posede ak rezéve tout dwa yo

